
Annotatsiya: Ushbu ilmiy maqolada bazalt va shisha tolalarni betonga qo’shish orqali 

betonning siqilishga bo’lgan mustahkamligi labaratoriya sharoitida o’rganilgan. 

Kalit so’zlar: Bazalt tola, shisha tola, dispers armaturalash, fibrobeton. 

 

Texnik va iqtisodiy ko„rsatkichlariga ko„ra beton va temirbeton hozirgi kunda ham 

dunyo bo„yicha konstruksion qurilish materiallari orasida yetakchi rolni egallab turibdi. 

Temirbeton o„zining noyob xossalari tufayli tannarxi qimmat bo„lgan metallning o„rnini 

egallab, XX asr materiali nomini oldi. Beton va temirbetonning keng miqyosda 

qo„llanilishi qurilish texnologiyasida ham inqilobiy o„zgarishlar qilishga imkon yaratdi, 

uzoq muddatga chidamli ulkan inshootlarni tiklashga imkoniyat yaratmoqda. 

Tadqiqotlarning ko„rsatishicha temir beton XXI asrda ham temir beton yetakchilik 

rolini saqlab qoladi. 

Betonning boshqa materiallar bilan birgalikda ishlashi jiddiy muammo 

tug„dirmaydi. Bunga birinchi navbatda armaturani misol keltirish mumkin. Ko„plab 

rivojlangan mamlakatlarda o„tkazilayotgan tadqiqotlar natijasida metall armaturalar 

takomillashmoqda, ularning yangi turlari ustida tadqiqotlar olib borilmoqda, lekin 

ularni korroziyadan himoya qilish muammosi to„la hal qilingani yo„q. Keyingi yillarda 

Yevropa mamlakatlarida nometall armatura ustida tadqiqotlar olib borilmoqda. 

Bunday armatura sifatida shisha, bazalt qo„llanilayotgan bo„lsada, ularni yanada 

takomillashtirishni davr talab qilmoqda. 

Ushbu eksperimental tadqiqotda sement, qum, chaqiqtosh, suv, shisha tolasi va 

bazalt tolalari ishlatilgan. 

A. Sement 

Sement betonning muhim tarkibiy qismidir, bu uning mustaxkamlik darajasiga 

bevosita ta'sir qiladi. Ushbu sinovda «Oxangaronsement» zavodining PS400D20 

sementidan foydalanildi. Uning solishtirma yuzasi 3000-3500 sm2/g ni tashkil etadi. 

Sementlarning fizik-mexanik xossalari GOST 310.2-76, 310.3-76 va GOST 310.4-76 

talablari asosida o„rganildi. Sementlarning asosiy ko„rsatgichlari 1-jadvalda keltirilgan. 

Sementining fizik va mexanika xususiyatlari   Jadval-1 

B. To‟ldiruvchilar 

Ushbu sinov amaldagi DAST 27006-2019 xalqaro standart talablariga mos keladi 

[14]. 

1) Mayda to‟ldiruvchi: Ushbu tadqiqot ishida daryo qumi foydalanilgan, 

uning ko'rsatkichlari 2-jadvalda ko'rsatilgan. 

Mayda to‟ldiruvchining ko‟rsatkichlari    Jadval-2 

Zichligi, kg/cm3 O‟lchami, mm Namlik, % Gil tarkibi, % 

2670 0-5 3.1 3.0 

 

2) Yirik to‟ldirgich: Ushbu sinovda 5-20 mm lik chaqiqtoshlardan 

foydalanilgan va texnik ko'rsatkichlaridan 3-jadvalda ko‟rsatilgan. 

 

Yirik to‟ldiruvchining ko‟rsatkichlari    Jadval-3 

Zichligi, kg/cm3 O‟lchami, mm Gil tarkibi, % 

2665 5-20 3.0 

 

D. Tolalar 

Ushbu sinovda 1-rasmda ko'rsatilgandek bazalt va shisha tolalari foydalanilgan. 

Ularning xususiyatlari 4-jadvalda ko'rsatilganidan. 

 

 

1-rasm Bazalt va shisha tolasi 

 

Bazalt va shisha tolalarning ekspluatatsiya xususiyatlari   Jadval-4 

Fibro 
Zichligi, 

kg/cm3 

Mustahka

mlik chegarasi, 

MPa 

Modul, 

GPa 

Fibro 

diametri, mkm 

Fibro 

uzunligi, mm 

Basalt 2650 3000-3500 90-110 17 30 

Shisha 2490 3000 69 19 30 

Beton tarkibiga bazalt va shisha tolalarini qo‟shish orqali loyihaviy ko‟rsatkich 

bo‟yicha B25 sinfli beton olish uchun laboratoriya sharoitida tajriba ishlarini olib 

borildi.  Ushbu sinov quyidagi 5-jadvalda ko'rsatilganidek, amaldagi DAST 27006-2019 

xalqaro standart talablariga asosida ishlab chiqilgan. 

Jadval-5 

Loyi

hadagi 

beton sinfi 

Beton 

qorishmasining 

hajmiy 

og‟irligi, kg/m3 

Suv, kg 

Sement 

markasi 

PS400D20, kg 

5-20 mm yirik 

to‟ldiruvchi, 

kg 

0-5 mm 

mayda 

to‟ldiruvchi, 

kg 

Suv/sement 

B25 2460 180 440 815 1025 0.41 

 

Tajriba uchun 6 ta seriyada 6-jadvalda ko'rsatilganidek tomonlari 100x100x100 

mm bo‟lgan beton kub namunalar tayyorlandi. Beton qorishmasini joylashdan oldin 

qolip ichki yuzasi tozalanadi va yog‟lanadi. Beton qorishmalari qoliplarga joylandi va 

namunalar vibratsiya yordamida zichlanadi.  Namunalar xonada 1 sutka saqlandi va 

qolipdan olindi hamda namunalarga belgi qo‟yilib, normal qotish kamerasida 7 va 28 

sutka saqlandi. 

Jadval-6 

№ 
Umumiy 

fibro, % 

Fibro, % 

Basalt Shisha 

1 0 0 0 

2 0.5 0 100 

3 0.5 25 75 

4 0.5 50 50 

5 0.5 75 25 

6 0.5 100 0 

 

Namuna gidravlik pressning quyi plitasining markaziga o‟rnatiladi. Sinovda yuk 

miqdori uzluksiz oshib boridi va tezligi 0,3-0,5 MPa ni tashkil qildi. Betonning siqilishga 

bo‟lgan mustahkamligi quyidagi formula yordamida hisoblablandi. [14]. 

R=P/A  N/sm2; 

bu yerda: R - buzuvchi kuch, N; 

A - ko‟ndalang kesim yuzasi, sm2; 

 - namuna-kubga o‟tish koeffitsienti. 

Jadval-7 

Tajribada olingan natijalar tegishli jadval va grafiklarda ifodalandi. 

№ 
Umumiy 

fibro, % 

Fibro, % 
Siqilishga bo‟lgan mustahkamligi, 

kg/sm2 

Basalt Shisha 7 sutka 28 sutka 

1 0 0 0 21,8 32,6 

2 0.5 0 100 29,0 37,6 

3 0.5 25 75 23,1 34,3 

4 0.5 50 50 22,7 35,4 

5 0.5 75 25 23,9 35,6 

6 0.5 100 0 26,0 38,6 

 
2-rasm. Betonning 7-kunlikdagi kubik mustahkamlik ko'rsatkichlari 

 

 
3-rasm. Betonning 7-kunlikdagi kubik mustahkamlik ko'rsatkichlari 

4-rasm. Betonning kubik mustahkamlik ko'rsatkichlari 

 

Olingan natijalar shuni ko‟rsatadiki, basalt va shisha tolalar qo‟shilmagan oddiy 

betonning 7 va 28 kundagi siqilishga bo‟lgan mustahkamligi mos ravishda 21,8 MPa va 

32,6 MPa ni tashkil etdi. Shisha tolasi 100% qo‟shilganda betonning mustahkamligi 7 va 

28 kunlarda mos ravishda 28,9 MPa va 37,6 MPa ni tashkil etdi. Basalt tolasi 100% 

qo‟shilganda betonning mustahkamligi 7 va 28 kunlarda mos ravishda 26,0 MPa va 

38,6MPa ni tashkil etdi. Ya‟ni bazalt va shisha tolalar bilan dispers armaturalangan 

fibrobetonning siqilishga bo‟lgan mustahkamligi tolasiz betonga nisbatan 10-15% ga 

oshdi. Bundan ko‟rinib turibdiki, basalt va shisha tolalarni beton texnologiyasida 

qo‟llash samaralidir. 

